
Kalle und Ottl 2001

K&O
(singen) Jo, mir sann mi'm Radl do ...

Ottl
Do, Kalle, guck mol, was isch en des?

Kalle
Du, i glaub, unser Fahrrad kriegt a Kind.

Ottl
Du spinnscht jo, seit wenn krieren Fahrräder Kinder ?

Kalle
Ja natürlich, woher deden schunnschd die Kinderfahrräder kumme?

Ottl
Do hoscht å wieder recht. Awwer wie heißt dänn des bei de Fahrräder, do heißt des doch net Kinner Kriere, odda? Bei de Sai heißt des "Färkala" bei de Rindviecher hoissts Kalwe!

Kalle
Und bei de Fahrräder, do hoist's F a h r r ä d d l e

Ottl
(beugt sich über das Fahrrad) Hoffentlich gibt des koi schwierige Geburt!

Kalle
Kumm mir leres mol no. Des woiss i von mäinere Frau her. (Sie legen gemeinsam das Fahrrad auf den Boden)

Ottl
Jetzt messe ma’s zudecke. (er zieht ein Leintuch oder Tischdecke aus der Tasche) Grad gut, daß i so a großes Dascheduch heb, daß ma des Fahrrad zuadecke kenne.

Kalle
Hoffentlich gibt des koi Zwilling.

Ottl
Was für Zwilling ?

Kalle
Ha, hosch no ni ebbes vun ämme Tandem g'hert?

Ottl
Ich hoff bloß, daß des kon Kaiserschnitt gibt, ich heb ned amol a Daschemesser dabei

(Grübelt erst, dann) jetzt fällt mia's äi. Woisch wie des bassiere gekennt hot? Des kummt bloß doher, weil du des Fahrrad immer nachts drauss steh glosst hosch! I heb immer gsågt: Dunn des Råd än de Keller nunner. Siecksch, jetzt hemma's Theåter !

Kalle
Des war bestimmt der alte roschdiche Drohtessel vum Aulmichl, awwer dem wärri i a paar hinna'd Speiche hore!

Ottl
Ha, was monsch, wie ich dem da Ständer verbieg.

Petra
(kommt herein, pfeift und stutzt dann) was isch denn do los, was macht dänn ihr do ?

Kalle
Unser Fahrrad " F a h r r ä d d e l t "

Petra
Ah spinnt ihr, seit wann krieren Fahrräder Kinner ?

Ottl
(zeigt auf das Fahrrad) Do guck selwa no !

Petra
(zieht das Tuch weg) Ihr blede Hund.

K&O
Ah Wiesou denn?

Petra
Des Fahrrad känn ja går koi Kinna kriere!

AB
Und warum nät

Petra
Ja, des isch doch a Herrefahrrad !




Kalle
Ottl, Ich halt des ball nimmi aus, mäi Frau nörgelt schunn s‘ gänze Johr än ma rum!

Ottl
Ah wiesou dänn?

Kalle
Die will uhbedingt, dass ich den dabbede Chrischdbohm mol wegrohm!




Ottl
Also mäi Froh, die mecht was ich will!

Kalle
Ehrlich ? Des känn ich nät behaupte!

Ottl
Ich brauch nur hoiss Wasser zu verlänge, schunn bringt sie ma’s.

Kalle
Ah, sore mol, fa was brauchschn du hoiss Wasser?

Ottl
Ah, zum Gscherr schbiele...




Ottl
Du, Kalle, isch des do drauss däi Auto?

Kalle
Mänchmol.

Ottl
Hä, was hoisst dän do mänchmol?



Kalle
Wenns frisch gwesche isch, dänn kehrts mäinere Frau. Wänn irgendwu ä Party isch, dänn kehrts mäinere Dochder. Unn wänn dä KSC spielt, denn kehrts mäim Buh. Nur wänns getänkt odda rebariert werre muss, dänn kehrts mir!




Ottl
Wu ma’s grod vunn dä Famillie hewwe: Neilich hot mi mäin Buh gfragt, warum Giraffe sou än länge Hals hewwe.

Kalle
Unn, hosch des gwisst?

Ottl
Noi, ich hebm halt gsågt, dass i koi Ohnung heb. Nod hot er mi noch gfrogt, warum d’Erde rund isch.

Kalle
Was hoschn dänn gsord ?

Ottl
Ah, dass i koi Ohnung heb. Dänn hod er mi gfrågt, ob er mi mit säine Frore nerve däd.

Kalle
Ja unn, nervt dis ?

Ottl
Ah noi! Ich heb em gsågt:“ Buh, frog narre, dass’d was lernsch!“




Kalle
Wus grord vumm lerne hosch: Mein Neffe wird bestimmt mal Kellner.

Ottl
Oh? Wie kummsch dänn do druff?

Kalle
Den kann man rufen und rufen – der kommt nie!

Ottl
Und meiner wird Politiker. Immer wenn er etwas verkehrt macht, schiebt er die Schuld auf einen anderen!




Kalle
Tauben sind wie Politiker 

Ottl
Wie kommst Du denn darauf?

Kalle
Ha, solang wie si unne sind, fressen sie einem aus der Hand - aber wenn sie oben sind, bescheissen sie uns!




Ottl
Hear, die ledschd Bundestagswahl wor doch wie Lottospiele.

Kalle
Wie mohnschn jetzt des?

Ottl
Ah, do hosch däi Kreiz uffm Schäi gmacht, unn owends hosch äm Fernseh gsehe, dass’d widda nix gwunne hosch!




Kalle
Hosch Du morgen schon was vor?

Ottl
Ja, ich fahre ins Grüne und lasse mit meinem Neffe einen Drachen steigen. Und Du?

Kalle
Ebbes ähnliches. Ich mache mit meiner Schwiegermutter eine Bergtour.




Ottl
Du, ich glob ich bin gegen Leder allergisch. 

Kalle
Wiesoo?

Ottl
Immer wenn ich morgens uffwach und noch die Schuhe ohebb hewwi Kopfweh!




Ottl
Kalle, wie bischn eigentlich geschdern hohmkumme?

Kalle
Wie de Blitz!

Ottl
Waas, sou schnell?

Kalle
A was, im Zickzack!




Kalle
Hosch net ghört, dass däin Nachbar geschdern dä gänze Abend wedda d’ Wänd geklopft hat?

Ottl
Oh? Des heww ich net ghehrt. Des mecht awwer nix, mir hewe eh was gfeiert!




Kalle
Ledschd wohr i beim Doggdor, do hat er ma gsord, dass Alkohol s’Lewe vakerzt

Ottl
Unn, was hoschn nod gsågt?

Kalle
A dänn hewwi gsord „Des stimmt!“ Des hewwi or schunn gmerkt!“

Ottl
Oh?

Kalle
Ha wåhrschäins! Weil nirgends vergeht‘d Zeit sou schnell wie beim Trinke!




Ottl
Hear, unn zu mir hot dä Doktor gsågt, dass ich ä Schwäche hehd?

Kalle
Joh! A was far ä Schwäche ischn des?

Ottl
S‘Trinke hot a gsågt!

Kalle
Was hoschn nod gsord?

Ottl
Ah gänz äm Geretoil Herr Doktor, gråd des isch mäi Stärke!!




Kalle
Her, Ottl, geb ma oh mol ä Flasch Bier her!

Ottl
Sore mol, was hoschn du fa än Ton druff? Wie hoisst des Zauberwort mit ä zwoi „T“

Kalle
Awwer flott!




Ottl
Du hosch or immer ä änneri Meinung wie ich!

Kalle
Zum Glück! Schunnschd hehde ma jo all zwei Urecht!




Kalle
Sore mol, warum hewwen Hubschrauwer so komische Propeller owwe druff?

Ottl
Ah, des isch doch klar, des isch än Ventilator!

Kalle
Quatsch, du willsch mi doch veräpple

Ottl
Noi, ich bin nerschd än ohnem mitgflorre, unn dänn isch der Propeller pletzlich steh gebliwwe. Was mohnsch isch der Pilot äns Schwitze kumme!




Kalle
s’kummt alles vor...

Ottl
... ja ja, nur dä Arsch bleibt hinne!




Ottl
Guck e mol, do hewwi ä Pärle Hendsching gfunne, wem kehnde die ghere?

Kalle
Ah, die sere aus wie mäine! Awwer mäine kenne’s jo net säi, weil die hewwi nerschd verlore!




Kalle
Gugge mol, der do drunne isch doch mit uns än d’ Grundschul gänge

Ottl
Wu?

Kalle
Dort, der mit dem schwarze Vollbart!

Ottl
Ah was, sore mol, mir hewwe doch än dä Grundschul kohnen mit Vollbart än de Klass gahtt!




Ottl
Du, Kalle, däi Froh hot doch friehr Klavier gschbield, warum spield dänn die uff oimohl Flehd?

Kalle
Weil ich sie däzu iwwaredd heb!

Ottl
Ah warum hosch sie‘n dozu iwwared?

Kalle
Ah wänn sie Flehd spielt, dänn känn sie däbei wennischdens nät singe!




Kalle
Ottl, däi Froh hat doch Schlämmpackunge gmacht. Isch si dodurch scheener worre? 

Ottl
Am Ohfäng schunn, awwer dänn hot des Zeig angefangen abzubröckeln.




Ottl
Mol was änners, Kalle, isch Du gern Wild?

Kalle
Noi, ich ess liewa ruhig und uufffällig...




Kalle
Ottl, was woisch‘n du eigentlich iwwa Krokodille?

Ottl
Krokodille lewe im Wasser, aus ihra Haut wärre Händdasche gmacht un sie fresse Seide.

Kalle
Waas? Ah Krokodille fresse doch koi Seide!



Ottl
Doch, wänn i da såg! Ledschd hewwi ä Händdasch mit ämme Schild gsehe: „Echt Krokodil, mit Seide gefüttert!“




Ottl
Sage mol, Kalle, warum isch’n eigentlich däi Verlobung mit de Zezzille in’d Brich gänge?

Kalle
Ah ich heb zu ihr gsprd, dass ihre Strumpfhosen so arge Falten haben.

Ottl
Ah des isch doch kein Grund zum Schlussmachen?

Kalle
Ah, doch, die hat nämlich gar keine Strumpfhosen angehabt...




Ottl
Jes isch des arg. Ich finn koi Freundin.

Kalle
Was. A wieso denn?

Ottl
Meiner Mutter wor noch koni recht wu i homgebrocht heb. All hot si ma verkrault.

Kalle
A guck doch mol dass oni finnsch wu wie däi Mutter isch vielleicht verträgt si sich jo mit därre.

Ottl
A des hewwi doch or schunn probiert, awwer do war dänn dä Vadda degege.




Ottl
Her letscht hewwi glese , dass unser Sunn änn 5 Milliarde Johr ausgebrennt sei soll. 

Ha was lachschen jetzt sou ?

Kalle
Ha, was monsch wie sich do die Leit ärgere wu Solarzelle uff äm Dach hewwe.




Ottl
Du, Kalle, woisch du was Verantwortung isch?

Kalle
Hajo, awwer wie sollin des erkläre?

Ottl
Ich sag da mal ä Beispiel: An meiner Hose sinn alle Knöpf abgrisse, bis uff einer. Und der trägt jetzt die volle Verantwortung.




Ottl
Du, weil mäin Flur so gross isch wie däiner hewwi dich doch ledsch gfragt, wieviel Rolle Tapet du zum Tapeziere gekauft hosch.

Kalle
Ja, unn?

Ottl
Do hosch doch gsagt, ich soll 7 Rolle nemme.

Kalle
Des stimmt.

Ottl
Ja, unn jetzt sind 5 Rolle übrig!

Kalle
Das war bei mir damals genauso...




Ottl
Mei Frau un ich hewwe grad noch einmal em Jahr Sex.

Kalle
Waas? A mei Frau un ich hewwe fascht jeden Tag Sex.

Ottl
Jo fascht jeden Tag, des glaub ich nicht.

Kalle
A doch. Am Montag hewwe ma fascht Sex ghat, am Dienstag 
hewwe ma fascht Sex ghat......




Kalle
Finnsch net, dass mir män Suh so arg ähnlich sieht? So gänz dä Vadda, hä?

Ottl
Johoho, des mächt doch nix. Hauptsach der isch gsund!




Kalle
Du, dä Weber Fränk hat bei unserm Vorständ, beim Reis Hans, um die Hand seiner Tochter anghalte!

Ottl
Waaas? A was hat er dänn do gsagt?

Kalle
Er hat gsord, dass er net raucht, net trinkt, koi Karte spielt und gern um die Hand der Heike anhalten tät!

Ottl
Unn was hodn unsern Vorstand nod gsagt?

Kalle
Er hat gsagt „Des kännsch vergesse! Ich brauch kohn Schwieresuh, wu ma mäi Frau dänn immer als Beispiel vorhalten tut!




Ottl
Nerschd wor beim Back Leo so än Vertreter.

Kalle
Echt? Was hod dänn der vunn em gwodd?

Ottl
Der hot em ä Fohrrod verkohfe gwodd!

Kalle
Ä Fohrrod? A hodder des dänn gnumme?

Ottl
Ah was globsch dänn? Der hot gsågt, er gibt säi Geld liewer fa ä Kuh aus!

Kalle
Unn, was hoddn dänn der Vertreter gsord?

Ottl
Der hod gmohnt: „Denke Sie mol! Wie bled des aussehe däd, wenn Sie uffere Kuh durch’d Hauptstross reide?“

Kalle
Wie hodn do de Leo reagiert?

Ottl
Nohd hot dä Leo gmohnt:“ Awwer noch bleder wärs, ä Fohrrod zu melke!“




Kalle
Vorrig Woch wori än Heidelberg unn heb ä Worschd gesse. Mensch die wor nix. Gor nix!

Ottl
A wiesou? Was hod di‘nn än derre gstehrt?

Kalle
A die Zipfel hewwe mi gstehrt!

Ottl
A was hod die dänn do gstehrt? Jedi Worschd hot Zipfel, zwoi Stigg (zeigen)

Kalle
Hajo schon, awwer bei derre wore sie sou noh zämme! (zeigen)




Ottl
Vor korrzem wori beim Doktor. Der hot gsord ich soll mol 3 Woche lang kohn Alkohol meh trinke. Er wod ämol sehe, ob sich mein Zustand verbessert

Kalle
Unn, hosch des gmacht?

Ottl
Bisch Du verrückt ? Ich hebn gfrogt, ob ma des nät umgekehrt mache könnte. Ich trink 3 Woche lang doppelt so viel, un dänn gucke ma obs schlechter worre isch




Kalle
Kumm, mit derre Therapie fänge ma glei o

Ottl
Awwer unser Sprichl sore ma noch!

Kalle
Ah selbverständlich!

All

Zwoi:
GUTER MOND, WENN ICH DICH SEHE, 

DENK ICH AN MEINE PLAGE, 

DU BIST IM JAHR NUR 12 MAL VOLL, 

UND ICH BIN'S ALLE TAGE

HELAU!!!!!



